
Tairiscint i gcomhair rún ó Pharlaimint na hEorpa ar ról fheirmeoirí na hEorpa mar 
chaomhnóirí an chomhshaoil agus na críche

Tá Parlaimint na hEorpa,

– ag féachaint do rún uaithi an 14 Meitheamh 2023 chun slándáil bia agus athléimneacht 
fhadtéarmach thalmhaíocht AE a áirithiú,

– ag féachaint do Riail 143 dá Rialacha Nós Imeachta,

A. de bhrí go bhfuil ról ríthábhachtach ag feirmeoirí i slándáil bia na hEorpa, i 
mbainistíocht acmhainní nádúrtha agus i gcosaint an tírdhreacha talmhaíochta;

B. de bhrí gur gá ról na bhfeirmeoirí mar chaomhnóir ár slándála bia, na talún agus an 
chomhshaoil a fheabhsú;

C. ag aithint di a thábhachtaí atá sé dálaí fabhracha a chruthú d’fheirmeoirí ionas go mbeidh 
siad ábalta leanúint dá ról chun slándáil bia a áirithiú gan an maorlathas a mhéadú;

D. agus béim á leagan aici ar an ngá atá le hidirphlé dearfach idir feirmeoirí agus na 
hinstitiúidí Eorpacha chun beartais chothroma agus inbhuanaithe a fhorbairt;

1. ag tathant ar an gCoimisiún Eorpach aitheantas oifigiúil a thabhairt do ról an fheirmeora 
mar chaomhnóir ár slándála bia, na talún agus an chomhshaoil a fheabhsú i gcomhthéacs 
na mbeartas Eorpach;

2. á chur i bhfáth a thábhachtaí atá sé ‘Lá Eorpach Talmhaíochta’ a bhunú chun aird a 
tharraingt ar luach sóisialta, eacnamaíoch agus comhshaoil obair na bhfeirmeoirí;

3. ag moladh don Choimisiún Eorpach agus do na Ballstáit cláir oideachais a chur chun 
cinn chun  aird a tharraingt ar thábhacht ról na bhfeirmeoirí mar chaomhnóirí ár slándála 
bia, na talún agus an chomhshaoil.


